
QORTI CIVILI
PRIM" AWLA

ONOR. IMHALLEF
GIANNINO CARUANA DEMAJO

Seduta tas-6 ta' Novembru, 2009

Citazzjoni Numru. 1190/2008

Carmen Grech u zewgha Alfred Grech ghal kull
interess li ghandu

Versus

Francis u martu Mary Cutajar

Din il-kawza hija dwar irkupru suc¢éessorju.

L-attrici tghid illi hija bint il-mejtin Joseph Callus u
Giovanna née Zammit; hutha huma Nicolina Mifsud,
Emanuel Callus u Angela sive Giulia Balzan. Din tal-
ahhar mietet u wirtuha Hubert Balzan u Dorann Vassallo.
Joseph u Giovanna Callus kellhom bi proprjeta I-fond fis-
Siggiewi, Triq il-Knisja |-Qadima, jismu Stella Maris, bl-
arja tieghu u bi gnien u gardina.

Joseph Callus fit-testment tieghu kien halla [-uzufrutt lil
martu Giovanna u hatar bhala werrieta lil uliedu, I-attrici u
hutha. Ghalhekk mal-mewt ta’ missierhom I-attri¢i u hutha
saru s-sidien (jew, ahjar, nudi proprjetarji) tal-fond fuq

imsemmi fis-sehem ta’ wiehed minn tmienja (*/8) kull
wiehed u wahda.

Giovanna Callus b’kuntratt pubblikat fid-9 t'Ottubru 2002
fl-atti tan-Nutar Angelo Vella kienet tat is-sehem taghha
mill-fond b’datio in solutum lill-atturi.

Hut l-attrici, bla ma qalulha, bighu l-ishma taghhom ta’
tlieta minn tmienja (3/8) flimkien lill-konvenuti b’kuntratt tat-
3 ta’ Marzu 2008 fl-atti tan-Nutar Mary sive Mariella Mizzi.
Dan il-bejgh, tghid I-attrici, jaghtiha jedd li, bis-sahha tal-
art. 912 tal-Kodic¢i Civili, tirkupra minghand il-konvenuti |-
ishma mill-fond li dawn kisbu u li teskludihom mill-gasma.
Ghalhekk, sabiex timxi kif tghid u trid il-ligi, b’¢edola ta’
depozitu u rkupru gharrfet lill-konvenuti b’dan il-hsieb
taghha u sejhitilhom biex jersqu ghall-pubblikazzjoni tal-
kuntratt relativ, izda I-konvenuti ma ghamlu xejn.

L-atturi ghalhekk fethu din il-kawza u geghdin jitolbu illi |-
gorti:

1.  tghid illi I-attrici ghandha s-setgha u I-jedd illi tirkupra
minghandhom I-ishma tal-fond |li huma xtraw minghand
hutha;

2.  tikkundanna lill-konvenuti jittrasferixxu lill-attri¢i |-
ishma hekk minnhom mixtrija;

3. tanhtar kuraturi biex jidhru fisem il-konvenuti jekk
dawn ma jidhrux ghall-pubblikazzjoni tal-att relativ; u

4.  tahtar nutar pubbliku biex jippubblika I-att.

Qeghdin jitolbu wkoll I-ispejjez.

[l-konvenuti ressqu I-ec¢cezzjoni illi l-art. 912 tal-Kodici
Civili, li fuqu hija mibnija I-azzjoni, ma jghoddx ghall-kaz
ghax huma ma kisbux il-jeddijiet tal-werrieta fuq il-wirt ta’
Joseph Callus izda kisbu biss tliet ishma mhux magsuma
minn tmienja (*/8) tal-fond Stella Maris, Triq il-Knisja I-
Qadima, is-Siggiewi, li kien jaghmel biss parti mill-wirt ta’
Joseph Callus.

L-art. 912 tal-Kodici Civili jghid hekk:

912. (1) Jekk wiehed mill-werrieta jkun ceda, b'titolu
oneruz, il-jeddijiet tieghu fuq il-wirt lil xi hadd li ma jkunx
ukoll werriet, il-werrieta |-ohra jew wiehed jew izjed
minnhom jistghu jeskludu li¢c-¢essjonarju, allavolja dan
ikun qarib tal-mejjet, mill-qasma, billi jhallsu lilu I-prezz
tac-cessjoni, l-ispejjez li jkun ghamel ghal dik i¢-Cessjoni,
u l-imghaxijiet fuq il-prezz minn dak in-nhar li dak il-prezz
ikun gie mhallas minnu li¢-Cedent

Li trid il-ligi biex il-werrieta |-ohra jingdew bis-setgha
moghtija taht dan l-artikolu huwa illi wiehed mill-werrieta
jkun ¢eda b’titolu oneruz “il-jeddijiet tieghu fuq il-wirt”; ma
huwiex bizzejjed li tkun saret aljenazzjoni oneruza ta’ xi
beni partikolari tal-wirt.

Fil-kaz tallum ma hemmx kontestazzjoni illi fil-wirt ta’
Joseph Callus kien hemm beni ohra barra I-fond mibjugh
lill-konvenuti.  Ghalhekk ma jistax jinghad illi saret
cessjoni tal-jeddijiet fuq il-wirt, u lanqas ma saret ¢essjoni
bhal dik mohbija b’simulazzjoni taht il-forma ta’
aljenazzjoni ta’ beni partikolari li jkunu jifformaw it-totalita
tal-wirt.

L-e¢cezzjoni tal-konvenuti hija ghalhekk tajba u I-qorti
taqta’ I-kawza billi, wara li tilga' I-e¢cezzjoni, tichad it-
talbiet tal-atturi u tikkundannahom ihallsu I-ispejjez kollha
tal-kawza.

< Sentenza Finali >

